ՀԻՄՆԱՎՈՐՈՒՄ
«ԳՈՒՅՔ ՀԵՏ ՎԵՐՑՆԵԼՈՒ ԵՎ ԱՄՐԱՑՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ

        «Գույք հետ վերցնելու և ամրացնելու մասին» Հայաստանի Հանրապետության կառավարության որոշման (այսուհետ՝ Որոշում) նախագծի ընդունումը պայմանավորված է՝ 2022 թվականի հունիսի 9-ին ընդունված «Հարկային ծառայության մասին» օրենքում փոփոխություններ և լրացումներ կատարելու մասին Հայաստանի Հանրապետության օրենքի 4-րդ և «Մաքսային ծառայության մասին» օրենքում փոփոխություններ և լրացում կատարելու մասին Հայաստանի Հանրապետության օրենքի 7-րդ հոդվածներով, որի համաձայն ՀՀ պետական եկամուտների կոմիտեի քննչական վարչությունը վերակազմակերպվել է ՀՀ քննչական կոմիտեի կառուցվածքում։ 
        Որոշման նախագծի՝ 1-ին կետում ներառված «Տոյոտա-Պրադո» և «Տոյոտա-Կորոլլա» մակնիշի տրանսպորտային միջոցների և 2-րդ կետի հավելվածում ներառված գույքի ամրացումը ՀՀ քննչական կոմիտեին ապահովելու է՝ կոմիտեի տնտեսական հանցագործությունների և մաքսանենգությունների քննության գլխավոր վարչության իրավասությանը վերապահված գործառույթների և իրականացվող աշխատանքների կազմակերպումը։ 
      Որոշման նախագծի ընդունմամբ լրացուցիչ ֆինանսական միջոցների անհրաժեշտություն և Հայաստանի Հանրապետության պետական բյուջեի եկամուտների ավելացում կամ նվազեցում չի առաջանում։
     Որոշման նախագծի ընդունմամբ այլ նորմատիվ իրավական ակտերում փոփոխություններ և լրացումներ կատարելու անհրաժեշտություն չի առաջանում։

